
Datuk Seri Noridah — Ketua Pengarah
JWP

Encik Khalid — Ketua Pengarah Unit
Pantau MADANI

Pengarah Eksekutif Sosioekonomi
DBKL — Encik Ismadi

Adinda saya, Ahli Parlimen Batu —
Yang Berhormat Prabakaran

Adinda saya juga — Siti Kamariah —
Pengarah Urusan Yayasan Hasanah
Insinyur Kuhan — Pengasas Bersama
Pepper Labs

Puan Nini dari Media Prima
Rakan-rakan media

Tuan-tuan dan puan-puan sekalian.



Assalamualaikum warahmatullahi
wabarakatuh, Salam Sejahtera dan Salam
Malaysia MADANI.

PENDAHULUAN

1.  Alhamdulillah, syukur ke hadrat Allah
Subhanahu Wata’ala kerana dengan
limpah, kurnia dan rahmat-Nya dapat
kita bersama-sama pada pagi ini dalam
Majlis Penyerahan Kunci Dapur Digital

Wilayah Persekutuan bagi tahun 2025.



Terima kasih dan tahniah saya
ucapkan kepada rakan-rakan strategik,
seperti Kementerian Kewangan,
Jabatan Perpaduan Negara dan
Integrasi Nasional, Yayasan Hasanah
dan Pepper Labs, yang menjadi
tonggak utama program ini serta
sentiasa memberi kerjasama yang
sangat baik dalam usaha kita untuk
membantu rakyat yang memerlukan
melalui inisiatif Program Usaha Jaya
Insan atau PUJI di Wilayah

Persekutuan ini.



Sudah tentu, saya amat mengalu-
alukan kolaboratif bersifat public-
private-philanthropy partnership yang
progresif seumpama ini, di mana
kerajaan bertindak sebagai pembuat
dasar, penyedia infrastruktur dan
fasilitii, ~manakala swasta pula
mengambil tempat sebagai
penyumbang modal, teknologi dan
kepakaran; serta organisasi filantropi
seperti NGO menyokong dari seqi
inovasi sosial dan pendekatan

komuniti.



Premis kita jelas, iaitu kita tidak boleh
membiarkan ekonomi bandar raya
Kuala Lumpur ini terus berkembang
dalam keadaan jurang sosial yang
melebar. Wilayah Persekutuan mesti
menjadi peneraju dalam menjelmakan
prinsip keadilan sosial yang
diperjuangkan oleh Kerajaan MADANI
di bawah pimpinan Yang Amat
Berhormat Perdana Menteri. Ini
tentang memastikan seluruh lapisan
masyarakat mendapat tempat dalam
struktur pembangunan nasional, tidak
hanya tertumpu kepada gedung-
gedung besar semata-mata. Maka,
setiap agensi dan rakan strategik harus
bersama-sama dalam menjayakan misi

penting ini.



DAPUR DIGITAL MEWUJUDKAN
KEBEBASAN DENGAN NILAlI DAN
MARUAH KEPADA PESERTA

Tuan-tuan dan puan-puan, para hadirin

sekalian,

5. Mungkin bagi sesetengah pihak,
inisiatif ini nampak kecil, tetapi pada
saya ini lah sebenarnya wajah
reformasi sosioekonomi rakyat yang
Kerajaan beri fokus selama ini untuk
meningkatkan  lantai  pendapatan
rakyat melalui Kerangka Ekonomi
MADANI. Di Wilayah Persekutuan,
inisiatif-inisiatif seperti ini kita garap
melalui signature program Kkita iaitu

Program Usaha Jaya Insan atau PUJI.



Saya tertarik dengan pandangan
seorang ahli ekonomi dari India yang
juga merupakan penerima Hadiah
Nobel, iaitu Amartya Sen yang
memperkenalkan  teori  Capability
Approach. Dalam karya beliau bertajuk
Development as Freedom disebut
“Development consists of the removal
of various types of unfreedoms that
leave people with little choice and little
opportunity of excercising their
reasoned agency”, dan paling utama,
katanya “the capability to lead the kind

of lives we have reason to value”’.



Maknanya, pembangunan yang
sebenar itu tidak hanya tertumpu
kepada soal angka ekonomi atau
agihan bantuan semata-mata,
sebaliknya soal membina keupayaan
agar setiap individu berupaya memilih
jalan hidup mereka sendiri dengan
bermaruah. Maka, kebebasan sebenar
tidak datang dengan hanya menerima,
tetapi apabila seseorang itu berupaya
mencipta dan membina kehidupannya
sendiri atas nilai yang dia sendiri

hargai.



Jadi, melalui program Dapur Digital ini,
kita sedang meletakkan asas kepada
kebebasan itu, iaitu kebebasan melalui
keupayaan dan kemahiran untuk
berdikari. Ini satu bentuk pelaburan
strategik yang menjadi teras kepada
pendekatan PUJI yang juga menjadi
cerminan kepada konsep dan sintesis
MADANI itu sendiri.

10 DAPUR DIGITAL TAMBAHAN
DIWUJUDKAN DI KUALA LUMPUR

Para hadirin sekalian,

9. Sepanjang tahun lalu, sebanyak lima
Dapur Digital telah berjaya diwujudkan
dan beroperasi dengan jayanya di PPR
Kerinchi, PPR Wangsa Sari, PPR
Kampung Limau, PPR Setapak Jaya
dan PPR Intan. Mereka bermula
dengan semangat dan sokongan
sistem yang betul dan hasilnya, saya
dimaklumkan, jumlah jualan
keseluruhan yang direkodkan telah pun

melebihi 1 juta ringgit. Tahniah!

10.

Ini adalah mesej yang jelas bahawa
rakyat kita sebenarnya mampu apabila
diberi peluang. Maka, atas kejayaan
ini, melalui Belanjawan 2025 baru-baru
ini, program ini telah menerima
peruntukan berjumlah 5 juta ringgit
bagi menubuhkan 25 lagi dapur digital
di seluruh negara. Daripada jumlah itu,
10 daripadanya akan diwujudkan di
Kuala Lumpur, menjadikan Wilayah
Persekutuan sebagai peneraju inisiatif
ini.

Maklumat Tambahan:

1. PPR Seri Semarak

2. PPR Hiliran Ampang

3. PPR Seri Alam

4. PPR Raya Permai

5. PPR Kampung Muhibbah
6. PPR Taman Mulia

7. PPR Beringin

8. Pangsapuri Sentul Utara
9. PA Sri Kedah

10. PA Seri Perlis Il

11.

12.

Saya turut dimaklumkan, bermula
tahun ini, Dapur Digital bukan sekadar
berfungsi sebagai dapur komuniti
moden, malah turut menjadi pusat
pemprosesan makanan, ruang
perniagaan e-commerce, pusat latihan
kemahiran sepanjang hayat dan juga
hub untuk aktiviti masyarakat. Ini juga
saya kira satu lonjakan yang besar ke

arah agenda pendigital negara.

Saya minta Pepper Labs untuk turut
bantu peserta-peserta kita ini untuk
mendapatkan pensijilan Halal JAKIM,
sijil home-based food dan pensijilan
BeSS dari KKM supaya pasaran
mereka akan lebih berkembang besar

dengan kesemua pensijilan ini nanti.

13.

Di peringkat Kerajaan, kita perlu
memastikan kesinambungan dengan
fasa scaling-up yang lebih menyeluruh
dilaksanakan agar lebih ramai peserta
akan dapat didayaupayakan melalui
program ini dan seterusnya akan
mewujudkan multiplier effect kepada

komuniti setempat.

LATIHAN BERTERUSAN DAN
INFRASTRUKTUR PEDAMPING

Para hadirin sekalian,

14.

Salah satu cabaran utama kita dalam
membina keupayaan rakyat ini adalah
isu kemahiran dan sikap. Sehubungan
itu, saya harap modul latihan yang
digunakan untuk melatih peserta
program ini disusun dengan holistik,
merangkumi tidak hanya kemabhiran
memasak, sebaliknya pengurusan
perniagaan, literasi digital, perakaunan
asas, disiplin kerja dan juga
pendedahan kepada kaedah marketing

termasuklah digital marketing.

15.

Ini penting kerana kita tidak mahu
peserta hanya bertahan sebulan dua
sahaja, sebaliknya kita inginkan
mereka mampu membina kerjaya dan
jenama mereka sendiri untuk jangka
masa yang panjang. Kita juga mahu
mereka keluar daripada stigma
‘usahawan bantuan’ kepada menjadi
ikon dan kembali menyumbang kepada
komuniti setempat dan juga menjadi
pemain industri dalam negara satu hari

nanti.

16.

17.

Dalam hal ini, peranan kita amat
penting untuk terus menjadi rakan
pembangunan, iaitu dengan membina
satu infrastruktur bersifat insani,
termasuklah proses mentoring,
pemantauan berkala serta yang lebih
penting adalah penilaian impak yang
menyeluruh terhadap kejayaan

program ini.

Saya optimis, dengan pendekatan
yang betul dan persekitaran sokongan
yang kukuh, ramai dalam kalangan
peserta akan berjaya membina semula
kehidupan dan keluar dari belenggu

kitaran kemiskinan bandar.

PENUTUP

Hadirin sekalian,

18.

Saya ingin tegaskan sekali lagi bahawa
Wilayah Persekutuan mesti menjadi
peneraju dalam pendekatan
pembangunan yang bersifat inklusif,
adil dan berimpak tinggi. Justeru,
inisiatif ini perlu diwujudkan sebagai
satu ekosistem dasar yang tersusun
dengan rapi sekaligus menjadikan
rakyat ibu kota ini sebagai subjek
kepada pembangunan, bukan

objeknya.

19.

Insya-Allah, melalui program ini saya
yakin kita mampu menutup
kesenjangan itu, bukan dengan retorik,
tetapi dengan satu tindakan yang
konkrit. Kita satukan agensi Kerajaan,
kita sinergikan sumber yang kita ada,
dan kita susun serta mudahkan
pelaksanaan untuk mereka. Inilah
wajah Wilayah Persekutuan yang kita

rintis sekarang ini.

20.

Sekali lagi, saya rakamkan
penghargaan kepada semua yang
terlibat, daripada Kementerian
Kewangan yang memperuntukkan
dana, Jabatan Perpaduan, Jabatan
Wilayah Persekutuan dan DBKL yang
menyelaras dari peringkat
pelaksanaan, pihak swasta seperti
Maxis, Brahim, Media Prima, PPB
Group, Shoppee, TikTok dan Grab
yang menjadi rakan swasta, hinggalah
kepada NGO seperti Pepper Labs dan
NG| seperti peserta komuniti yang
menjadi nadi utama kejayaan program

ini.

21. Kepada semua penerima kunci hari ini,
anggaplah ini sebagai amanah untuk
mengubah hidup anda dan keluarga,
dan saya harap, selepas ini saya dapat
kembali lagi ke sini untuk mendengar
kisah-kisah kejayaan baru dari dapur

anda sendiri.
Sekian, wabillahi taufiq wal hidayah
wassalamu’alaikum warahmatullhi

wabarakatuh.

Terima kasih.

